
"Most za budućnost" 
 

 

Mi, članovi grupe frankofonih ambasadora u Bosni i Hercegovini, dolazimo iz 

različitih kultura, raštrkanih širom svijeta. Dvije stvari nas ipak ujedinjuju: ljubav prema 

Bosni i Hercegovini i francuski jezik koji, iz različitih razloga, poznajemo, ali putem 

kojeg prije svega nalazimo i zajednički jezik. Stoga bismo posebno željeli naglasiti i 

nagraditi napore koji idu u tom pravcu.  

Ove godine, po drugi put, grupa frankofonih ambasadora u Bosni i Hercegovini 

dodjeljuje priznanje "Most za budućnost". Ovo priznanje ima za cilj da javno nagradi 

pojedinaca ili grupu zbog načina na koji se bave pitanjem dijaloga kultura i kulture 

dijaloga u ovoj multietničkoj i multikulturalnoj zemlji. Ovom simboličnom nagradom 

želimo pokazati da postoji volja za izgradnju mostova između različitih etničkih grupa 

u Bosni i Hercegovini i da je sasvim prirodna. 

Danas smo u Mostaru da bi uručili naše priznanje "Most za budućnost" instituciji 

"Los Rosales" koja se u ovoj oblasti posebno ističe. „Los Rosales“ je organizacija koja 

od kraja oružanog sukoba 1992-95. godine za djecu sa poteškoćama u razvoju kako 

bi im osigurala najviši stepen samostalnosti. „Los Rosales“ za slogan ima: "Želimo isto 

što i vi: da budemo prihvaćeni kao sto smo". Od svog osnivanja, „Los Rosales“ je 

pružao brigu svoj djeci kojoj je bila potrebna, bez obzira na njihovo porijeklo. Kroz svoj 

rad, „Los Rosales“ pokazuje da postoje veći izazovi za čovječanstvo od onih koji sami 

sebi namećemo i da se bolje s njima suočiti zajedno. “Los Rosales“ tako gradi brojne 

mostove u društvu i doprinosi dijalogu između naroda. 

Ono što danas donosimo – pored ovog priznanja – je naša najiskrenija podrška. 

Čuli smo vašu poruku i želimo da se čuje što dalje. Svaki građanin ove zemlje mora se 

smatrati bogatstvom, mora se smatrati produktivnim članom društva i potrebno je ga 

ohrabriti da se razvija u tom pravcu. Uvjereni smo da je ova inicijativa, koja je pokrenuta 

1995. godine u kritičnom kontekstu koji dobro poznajemo i u ovom gradu, posebno 

simboličnom po svom Starom mostu, može biti primjer ostatku građana ove zemlje. 

„Los Rosales“ se dvostruko bori; za socijalnu inkluziju i za međuljudski i 

međukulturalni dijalog. Zadovoljstvo nam je, i čast, uručiti naše priznanje ovoj 

organizaciji uoči 20. marta/ožujka, Međunarodnog dana Frankofonije, dana na koji se 

slavi dijalog i univerzalne vrijednosti mira, saradnje, solidarnosti i održivog razvoja. 

 

Mostar, 20. marta/ožujka 2018. 

